
5 – се класс 

Контроль диктант. ( 1 сирек ) 

Сейә япрағын ҡойғас… 

Умартасылар тәжрибәһе шуны һөйләй: әгәр сейә ағасы япрағын ҡоймаһа, беренсе 

яуған ҡар ятмай. Умарталарҙы баҙға индергәндә ошоно иҫтә тоторға кәрәк. 

Умарталарҙы ҡышҡы һаҡлауға ҡорт баҙына индергәс, умарталыҡта көҙгө эштәр 

тамамлана. Тәжрибәле умартасылар, ғәҙәттә, быны күлдәрҙәге һыу боҙ менән ҡапланғас 

эшләй. Башта баҙҙы асып елләтергә һәм һыуытырға кәрәк. Күстәрҙе баҙға индергәндә, көн 

һалҡын торһа, ҡорттар тынысыраҡ була. 

Уларҙы күсергәндә, умарталарҙың кейәләрен ваҡытлыса ябып тороу яҡшыраҡ. 

Юғиһә, күп кенә ҡорттарҙың, кейәнән сығып, һәләк булыуы ихтимал. Умарталарҙы 

урынлаштырып, ҡорттар тынысланғас, ишекте ябып, баҙҙы ҡараңғылаталар һәм 

кейәләрҙе асалар. 

Ҡыш бал ҡорттары тыныс була. Уларҙа матдәләр алмашыныу аҡрын бара һәм аҙыҡ 

аҙ тотонола.                                                                                                           (Календарҙан) 

Эш.  Аҫтына һыҙылған һөйләмгә синтаксик анализ яһарға. 

 

Контроль изложение 

Беҙҙең кулдан килә. 

Тәбиғәтте һаҡлау – тыуған илде һаҡлау ул. Саф һауалы ҡалын урмандар, шифалы 

шишмәләр, күккә ашҡан мәғрүр тауҙар, мул һыулы, балыҡлы күлдәр һәм йылғалар менән 

кемдәр генә һоҡланмай! Ошо гүзәл тәбиғәтте һаҡлауҙа беҙ ҙә үҙебеҙҙең көсөбөҙҙән 

килгәнсә үҙ өлөшөбөҙҙө индерергә тырышабыҙ. Кыш көнө тағараҡтар ҡуйыу, йылға-

күлдәрҙе таҙартыу – былар бөтәһе лә беҙҙең ҡулдан килә. Ләкин беҙҙең арала тәбиғәткә 

зыян килтереүселәр ҙә бар. 

Кайһы бер малайҙар ағастарҙы һындыра, ҡош ояларын туҙҙыра, аллы-гөллө 

сәскәләрҙе һәләк итә, урманда ут яғып, уны һүндермәй китә. Улар: «Бер ағастан миллион 

шырпы эшләп була, ә бер шырпы менән миллион ағасты юҡ итергә мөмкин», - тигән 

хәҡиҡәтте онотмаһалар һәр саҡ һауа таҙа һәм саф булыр. Шуға ла бөтә ерҙә ҡыуаҡтар, 

ағастар ултыртырға кәрәк. Улар беҙҙең тормошобоҙға йәм бирә, тирә-яҡ мөхитте тағы ла 

байыта. 

Тәбиғәтте һаҡлайыҡ, дуҫтар!                                                     («Пионер» журналынан) 

Эш.  1. Һеҙ нимә эшләйһегеҙ?    

2. Тәбиғәткә зыян килтереүсене күрмәнегеҙме? 



5-се класс 

Контроль диктант 

Моряк булам. ( 2 сирек) 

Нурислам ауырып ята ине. 

Ҡурай еләге, бал, күстәнәстәр менән сәй эсеп алғас, хатта шунда уҡ һауығып 

киткәндәй тойҙо үҙен. 

Икенсе көндө ул ағаһының, ишек алдына йүгереп сығып, һыуыҡ һыу менән 

ҡойоноуына тәҙрә аша иҫе китеп ҡарап торҙо. 

«Ҡар өҫтөндә ялан аяҡ нисек түҙә икән ул?» - тип аптыраны. 

Нурислам да ағаһы менән көн дә иртәнсәк гимнастика яһай башланы. Яҙға табан 

һалҡын һыу менән ҡойондо. И-их, рәхәт икән дә ул ҡойоноу. Үҙеңде баһадир һымаҡ 

тояһың. 

Нурислам хәҙер гел урамда уйнай. Бер ниндәй һыуыҡ та уға ҡурҡыныс түгел, сөнки 

ул моряк булырға әҙерләнә. Ә моряктар бирешә торған заттарҙан түгел. 

(Ф. Ғөбәйҙуллинанан) 

Эш.         1. Аҫтына һыҙылған һөйләмгә синтаксик анализ яһарға. 

2. Исемдәргә морфологик анализ яһарға. 

  

 

 

 

 

 

 

 

 

 

 

 

 

 

 



Аңлатма яҙыу. 

 

Икенсе ярты йыллыҡта өйрәнелгәндәр буйынса тест һорауҙарына 

яуап алыу. 

Маҡсат: Уҡыусылар белемен баһалау, системалаштырыу. 

 

Тесты баһалау критерийҙары. 

«3» билдәһе – 7-10 дөрөҫ яуапҡа, «4» - 11-13 дөрөҫ яуапҡа,  

«5» - 14-15 дөрөҫ яуапҡа ҡуйыла. Етенән кәм дөрөҫ яуапҡа насар баһа 

ҡуйыла. Эштәр тикшерелеп баһаланғас, йомғаҡлау яһала. 

Тест яуаптары түбәндәгесә:  

1 вариант 

1-б, 2-в, 3-в, 4-а, 5-в, 6-а, 7-в, 8- б,г,ғ, 9-г, 10-б, 11- а, 12-ғ, 13-а, 14-г, 15-в. 

 

2 вариант 

1-а, 2-в, 3-в, 4-б, 5-а, 6-б, 7-в, 8-а, 9-в, 10-г, 11-в, 12-а, 13-а, 14-б, 15-б. 

 

 

 

 

 

 

 

 

 

 

 



1. Тура телмәр ул ... 

а) ике йәки бер нисә кешенең һөйләшеүе 

б) кеше һүҙҙәрен үҙе һөйләгәнсә, үҙгәртмәй биреү 

в) ябай һөйләм 

2. ... һөйләмдең башҡа киҫәктәренән һәр саҡ өтөр менән айырыла. 

а) һөйләм 

б) текст 

в) өндәш һүҙ 

3. Ҡайһы һүҙҙә ялғау дөрөҫ яҙылған? 

а) властҡа 

б) властьты 

в) власҡа 

4. Ҡайһы һүҙҙең яҙылышы ҡағиҙәгә тап килмәй? 

а) гриппты 

б) Кузбасста 

в) класта 

5. Бала-саға һүҙенең яһалыу юлын билдәләгеҙ. 

а) һүҙҙәрҙе ҡушыу 

б) һүҙҙәрҙе ҡабатлау 

в) һүҙҙәрҙе парлау 

6. Бәйләү юлы менән яһалған һүҙҙе билдәләгеҙ. 

а) Сибай драма театры 

б) аллы-гөллө 

в) Янғантау 

7. Ҡылым нимәне белдерә? 

а) предметты 

б) предметтың билдәһен 

в) предметтың эш-хәрәкәтен 

8.  Ҡылымға хас грамматик категорияларҙы билдәләгеҙ. 

а) дәрәжә 

б) заман 

в) килеш 

г) һөйкәлеш ғ) йүнәлеш 

9. Көндәр йылынһа, үләндәр йәшәрә башлай. Билдәләнгән ҡылым ниндәй 

һөйкәлештә? 

а) бойороҡ 

б) теләк 

в) хәбәр 

г) шарт 

10. Һөйләүселәргә һүҙенең тамыры? 

а) һөй 

б) һөйлә 

в) һөйләү 

г) һөйләүсе 



ғ) һөйләүселәр 

11.  Эшсе, ташсы һүҙҙәре нисек яһалған? 

а) ялғау ярҙамында 

б) һүҙҙәрҙе ҡыҫҡартыу юлы менән 

в) һүҙҙәрҙе ҡушыу юлы менән 

г) һүҙҙәрҙе парлау юлы менән ғ) һүҙҙәрҙе ҡабатлау юлы 

менән 

12. Ҡушма һүҙҙәргә инмәгән осраҡты билдәләгеҙ. 

а) ижад ит 

б) һирәк-һаяҡ 

в) үҙәк өҙгөс 

г) бишбармаҡ ғ) матур ҡыҙ 

13. БДУ, БР, совхоз һүҙҙәре нисек яһалған? 

а) һүҙҙәрҙе ҡыҫҡартыу юлы менән 

б) ялғау ярҙамында 

в) һүҙҙәрҙе ҡушыу юлы менән 

г) һүҙҙәрҙе парлау юлы менән ғ) һүҙҙәрҙе ҡабатлау юлы менән 

14. Һүҙҙең артабан бүленә алмай торған иң бәләкәй мәғәнәүи өлөшө нимә тип атала? 

а) өн 

б) морфема 

в) нигеҙ 

г) тамыр 

д) аффикс 

15. Уҡыйһы, бараһы, киләһе, көләһе — был ҡылымдар ниндәй һөйкәлешкә ҡарай? 

а) бойороҡ 

б) шарт 

в) теләк 

г) хәбәр 

 

 

 

 

 

 

 

 

 

 

 

 

 

 

 

 



1. Тура телмәр һәр саҡ ... 

а) тырнаҡтар эсенә алына 

б) шул көйө яҙыла 

в) алдан һыҙыҡ ҡуйыла 

2. Тура телмәр автор һүҙҙәренең ... 

а) алдынан килә 

б) аҙағында килә 

в) алдында ла, уртаһында ла, аҙағында ла килә 

3. Дөрөҫ ялғаулы һүҙҙе билдәләгеҙ, 

а) жюригә 

б)    повестта 

в) таксиҙа 

4. Яҙылышы дөрөҫ булған һүҙҙе билдәләгеҙ. 

а) ашьяулыҡ 

б) ашъяулыҡ 

в) аш-яулыҡ 

5. Яҙылышы дөрөҫ булмаған һүҙҙе табығыҙ. 

а) дөйәҡош 

б) гөлйемеш 

в) алмағас 

6. Уларға бары дөрөҫөн генэ әйтһендәр һөйләмендә ҡылымды табып, уның 

һөйкәлешен билдәләгеҙ. 

а) хәбәр һөйкәлеше 

б) бойороҡ һөйкәлеше 

в) теләк һөйкәлеше 

г) шарт һөйкәлеше 

7. ... һан, эйәлек һәм хәбәрлек заты, килештәр менән үҙгәрә. 

а) ҡылым 

б) сифат 

в) исем 

8. Бар, уҡы, кил — был ҡылымдар ниндәй һөйкәлешкә ҡарай? 

а) бойороҡ 

б) шарт 

в) теләк 

г) хәбәр 

9. Тамырҙаш булмаған һүҙҙе билдәләгеҙ. 

а) серек 

б) серемтә 

в) серҙәш 

г) сереткес ғ) серетке 

10. Болоттарҙың һүҙендә ниндәй ялғау бар? 

а) зат ялғауы 

б) эйәлек ялғауы һәм килеш ялғауы 

в) килеш ялғауы 



г) күплек ялғауы һәм килеш ялғауы ғ) бер ялғау ҙа юҡ 

11. Күк йөҙөндә яҙғы ҡояш балҡый һөйләмендә һуңғы һүҙҙең ниндәй һүҙ төркөмөнә 

ҡарау ын билдәләгеҙ. 

а) исем 

б) сифат 

в) ҡылым 

г) һан 

ғ) алмаш 

12. Башҡорт телендә нисә тартынҡы өн бар? 

а) 28 

б) 42 

в) 9 

г) 25 

13. Һыулау, еүешләү, дымлау. 

а) синоним 

б) антоним 

в) омоним 

14. Йәшлек — ҡартлыҡ, дуҫ — дошман. Ниндәй һүҙҙәр? 

а) синоним 

б) антоним 

в) омоним 

15. Алфавиттың етенсе хәрефе. 

а) д 

б) ҙ 

в) е 

